
PER DEKORATAT, TITUJT E NDERIT, MEDALJET DHE TITUJT VENDORE TE
NDERIT NE REPUBLIKEN E SHQIPERISE

Né mbéshtetje t€ neneve 78, 83 pika 1, 92 shkronja “¢” dhe 113 pika 1 shkronja “dh” té
Kushtetutés, me propozimin e K&shillit té€ Ministrave,

KUVENDI
I REPUBLIKES SE SHQIPERISE

VENDOSI:

KREU |
DISPOZITA TE PERGJITHSHME

Neni 1
Qéllimi

QEllimi 1 kétij ligji éshté njohja e pérkushtimit ndaj Republikés sé Shqipérisé, interesave
kombétaré dhe shogérisé, népérmjet pércaktimit té€ rregullave pér vlerésimin e personave me merita
dhe kontribut t€ vegant€ pér vendin, si dhe shpérblimin e tyre.

Neni 2
Obijekti

Objekt 1 kétij ligji éshté pércaktimi i llojeve t€ dekoratave, titujve té nderit, medaljeve dhe
titujve vendoré té nderit, qé jepen né Republikén e Shqipéris€, si dhe i autoriteteve shtetérore
pérgjegjése, rregullave, procedurave dhe kritereve pér propozimin, shqyrtimin, dhénien dhe mbajtjen
e tyre.

Neni 3
Parimi i pérgjithshém

1. Dhénia e dekoratave, titujve t€ nderit, medaljeve dhe titujve vendoré t€ nderit udh&hiqet
nga parimet e vlerésimit t€ kontributit, meritokracisé, transparencés dhe mirénjohjes publike.

2. Pérfitimi 1 njé dekorate, titulli nderi, medaljeje apo titulli vendor nderi nuk &€shté njé€ e
drejté dhe nuk mund té kérkohet si e tillé, né rrugé individuale apo institucionale.

3. Personi qé€ ka marré nj€ dekoraté nga Presidenti i Republikés nuk mund t€ pérfitojé mé
voné né kohé njé titull nderi, medalje apo titull vendor nderi.

Neni 4
Shpérblimi

1. Dhénia e dekoratave, titujve t€ nderit, medaljeve dhe titujve vendoré t€ nderit mund
shogérohet me njé€ shpérblim financiar, sipas vlerésimit t€ autoritetit pérgjegjés.

2. Masa dhe rregullat pér dhénien e shpérblimit pé€rcaktohen me vendim té€ Késhillit t&
Ministrave, me propozimin e Ministrit t€ Financave.



3. Efektet financiare pérballohen nga buxheti vjetor i miratuar pér autoritetin pérgjegjés
pérkatés.
Neni 5
Pérjashtime

Ky ligj nuk zbatohet pér medaljet apo certifikatat g€ japin autoritetet ushtarake dhe policore
pér pjesétarét e Forcave t€ Armatosura apo t€ Policis€ s€ Shtetit, t€ cilat rregullohen me ligj t&
vegante.

KREU Il
DEKORATAT, TITUJT E NDERIT, MEDALJET DHE TITUJT VENDORE TE NDERIT

SEKSIONI 1
DEKORATAT DHE TITUJT E NDERIT

Neni 6
Dhénia e dekoratave dhe titujve té nderit

1. Dekoratat dhe titujt e nderit jepen me synim shpérblimin e akteve té vecanta, merite apo
trimérie, ndaj kombit shqiptar apo interesave té tij.

2. Presidenti i Republikés &shté i vetmi autoritet € jep dekorata dhe tituj nderi né nivel
kombétar.

3. Ato pérbéhen prej njé medaljeje t€ madhe dhe njé medaljeje t€ vogél, té dyja t€ arta, sipas
specifikimeve konkrete t€ miratuara nga Presidenti i Republikés.

4. Dekoratat dhe titujt e nderit jepen kryesisht nga Presidenti i Republikés ose me propozim
té:

a) Kryetarit té Kuvendit;

b) Kryeministrit;

C) ministrave;

¢) Kryetarit t€ Gjykatés Kushtetuese;

d) Kryetarit t€ Gjykatés sé Larté;

dh) Kryetarit t€ Kontrollit t€ Larté t& Shtetit;

e) Shefit t&€ Shtabit t& Pérgjithshém;

€) Drejtorit t€ Pérgjithshém té Policis€ s€ Shtetit;

f) Avokatit té€ Popullit;

g) Kryetarit t¢ Akademisé sé Shkencave.

Neni 7
Llojet e dekoratave dhe titujve té nderit

Dekoratat dhe titujt e nderit n€ Republikén e Shqipéris€, sipas réndésisé, jané:

1. “Dekorata e flamurit kombétar”, e cila u jepet personaliteteve shqiptare dhe t& huaja pér
merita té jashtézakonshme pér lartésimin e shtetit dhe t€ kombit shqiptar.

2. Dekorata “Gjergj Kastrioti Skénderbeu”, e cila u jepet personaliteteve shqiptare dhe té
huaja pér ndihmesé té genésishme ose kontribut madhor né mbrojtjen, forcimin apo pérparimin e
faktorit shqgiptar kudo né boté.

3. Dekorata “Nderi i kombit”, e cila u jepet personaliteteve shqiptare g€, me veprat dhe emrin
e tyre, nderojné€ kombin shqiptar brenda dhe jashté vendit.



4. Dekorata “Néné Tereza”, e cila u jepet personaliteteve shqiptare dhe t€ huaja pér akte té
shquara humanizmi ndaj kombit shqiptar dhe njerézimit.

5. “Dekorata e arté e shqiponjés”, e cila u jepet personaliteteve shqiptare dhe té huaja pér
triméri né luftén e armatosur dhe pér veprimtari ose akte t€ guximit qytetar né kohé paqeje.

6. Dekorata “Pishtar i demokracisé”, e cila u jepet personaliteteve shqiptare dhe té huaja pér
shérbime t€ shquara dhe sakrifica t€ kryera pér kombin shqiptar dhe demokracing.

7. Titulli “Kalorés i urdhrit t€ Skénderbeut”, i cili u jepet personaliteteve shqiptare dhe té
huaja pér akte té veganta heroike né mbrojtjen, forcimin dhe pérparimin e Republikés sé Shqipérisé.

8. Titulli “Kalorés i urdhrit té flamurit”, i cili u jepet personaliteteve shqiptare dhe té huaja
pér veprimtaring e tyre né dobi té shtetit dhe kombit shqiptar.

9. Titulli “Martir i demokracis€”, i cili u jepet personaliteteve shqiptare dhe té huaja, g€ jané
martirizuar pér veprimtarin€ e tyre t€ shquar pér lirin€, demokraciné dhe pérparimin shoqéror té
Republikés s€ Shqipéris€ dhe té kombit shqiptar.

10. Titulli “Mjeshtér i madh”, i cili u jepet punonjésve té fushave t€ ndryshme t& shkencgs,
artit, sportit, drejtimit, prodhimit dhe biznesit pér puné té shquara dhe kontribut thelbésor né
zhvillimin e sektorit.

11. Titulli “Naim Frashéri”, i cili u jepet personaliteteve shqiptare dhe t€ huaja, punonjésve t&é
shkencés, artit, kulturés dhe arsimit pér veprimtari t€ ¢muara dhe lartésimin e Republikés sé
Shqipérisé né fushén pérkatése.

12. Titulli “Pér merita t€ vecganta civile”, i cili u jepet personaliteteve shqiptare dhe t€ huaja
pér merita té veganta civile n€ Republikén e Shqipérisé.

SEKSIONI 2
MEDALJET

Neni 8
Dhénia e medaljeve

1. Me dhénien e medaljeve shpérblehet veprimtaria e shquar né njé fushé té vecanté
profesionale.

2. Ato pérbéhen prej njé medaljeje dhe njé€ certifikate, sipas specifikimeve t€ pércaktuara me
vendim té Késhillit t€ Ministrave.

3. Medaljet jepen kryesisht, ose me propozim t€ subjekteve té interesuara, ku pérfshihen
drejtuesit e institucioneve shtetérore.

Neni 9
Autoriteti pérgjegjés

Autoriteti pérgjegjés pér dhénien e medaljeve, sipas llojit t€ tyre, €shté:

a) Kuvendi;

b) Kryeministri;

C) ministri pérgjegjés pér Forcat ¢ Armatosura;

¢) ministri pérgjegjés pér rendin dhe sigurin€ publike;

d) ministri, ku pérfshihet ¢do ministér i ndryshém nga ministri pérgjegjés pér Forcat e
Armatosura dhe ministri pérgjegjés pér rendin dhe sigurin€ publike.



Neni 10
Medalja qé jep Kuvendi

Kuvendi, me propozim t€ 1/5 sé€ deputetéve, jep medaljen “Qytetar nderi i Republikés sé
Shqipérisé€” pér personalitete shqiptare ose té huaja, pér vepra me efekte té spikatura né historiné dhe
kulturén e kombit shqiptar, té cilat njihen si arritje madhore.

Neni 11
Lloji i medaljeve qé jep ministri pérgjegjés
pér Forcat e Armatosura

Ministri pérgjegjés pér Forcat e Armatosura, kryesisht, ose me propozim té titullaréve té
institucioneve né varési té tij, apo Shefit t&€ Shtabit t&€ P&rgjithshém té Forcave t€ Armatosura, jep kéto
medalje

1. “Medalja e nderit” éshté medalja mé e lart€ qé u jepet ushtarakéve aktivé dhe né rezervé t&
Forcave té€ Armatosura pér triméri, guxim dhe kontribut t&€ spikatur, duke rrezikuar jetén mbi dhe
pértej asaj ¢faré kérkon detyra.

2. “Medalja e mirénjohjes” u jepet ushtarakéve aktivé, né rezervé, n€ lirim ose né€ pension,
personelit civil dhe ushtarakéve t€ reparteve t€ Forcave té Armatosura brenda dhe jashté vendit. Kjo
medalje u jepet edhe ushtarakéve t€ huaj, té cilét kané dhéné njé kontribut té€ vecanté né shérbim té
Forcave té Armatosura t€ Republikés s€ Shqipérisé.

3. Medalja “N¢ shérbim t& atdheut” u jepet t€ gjithé ushtarakéve aktivé ose né rezervé dhe
personelit civil t€ Forcave t€ Armatosura, qé shérben né kohé lufte pér mbrojtjen e atdheut.

4. Medalja “Pér shérbime té shquara” u jepet ushtarakéve aktivé dhe personelit civil té
Forcave té Armatosura, g€ jané dalluar, né kohé paqeje, pér shérbime t€ merituara né detyrat me
pérgjegjési té larté.

5. Medalja “Pér shérbime t& larta” i jepet personelit civil t€ Forcave té Armatosura pér
arritje t€ vecanta né kryerjen e detyrave té tyre pér njé periudhé jo mé pak se 5 vjet.

Neni 12
Lloji i medaljeve qé jep ministri pérgjegjés pér rendin
dhe siguriné publike

Ministri pérgjegjés pér rendin dhe sigurin€ publike, kryesisht, ose me propozim té titullaréve
té institucioneve té varésisé, jep kéto medalje:

1. “Medalja e nderit” u jepet punonjésve té Policis€ s€ Shtetit, Gardés s€ Republikés, Policisé
sé Mbrojtjes nga Zjarri dhe pér Shpétimin dhe Shérbimit t€ Kontrollit t€ Brendshém, punonjésve té
shérbimeve mbéshtetése, si dhe punonjésve t&€ huaj t€ policisé, té atashuar n€ vendin toné, té cilét
shquhen pér merita dhe shérbime t€ vecanta né luftén ndaj krimit, sigurimit t€ rendit e t€ qetésisé
publike, né ruajtjen dhe administrimin e pronés dhe né ushtrimin e pérgjegjésive té tjera t&
parashikuara nga ligji pér Policiné e Shtetit, si dhe n€ mbéshtetjen e Policis€ sé Shtetit.

2. Medalja “Pér triméri” u jepet punonjésve té€ Policis€ s€ Shtetit, Gardés s€ Republikés,
Policisé s€ Mbrojtjes nga Zjarri dhe pér Shpétimin dhe Shérbimit t€ Kontrollit t€ Brendshém, té cilét
tregojné cilési té vecanta, kurajé e guxim né realizimin e detyrave, misioneve dhe zgjidhjen e
situatave t€ jashtézakonshme.

3. Medalja “Pér shpétim jete” u jepet punonjésve té Policis€ s& Shtetit, Gardés sé
Republikés, Policisé s€ Mbrojtjes nga Zjarri dhe pér Shpétimin dhe Shérbimit té€ Kontrollit té
Brendshém, té cilét kryejné akte ose veprime heroike né njé konflikt, operacion a situaté té
jashtézakonshme pér shpétimin e jetés s€ personaliteteve, kolegéve, duke véné né rrezik jetén e tyre.



Neni 13
Lloji i medaljeve qé japin Kryeministri dhe ministrat

Kryeministri dhe ministrat, kryesisht, ose me propozim té titullaréve t€ institucioneve té
varésisé, japin kéto medalje:

1. Medalja “Mirénjohje publike”, pér personalitete té€ shquara ose personalitete shqiptare
dhe t€ huaja me kontribut t& vecanté né fushén e veprimtarisé brenda pérgjegjésisé sé tyre.

2. Medalja “Vlerésim profesional”, pér personalitete t€ shquara, né veprimtaring
profesionale, né€ fushén e veprimtarisé brenda pérgjegjésisé s¢ tyre.

SEKSIONI 3
TITUJT VENDORE TE NDERIT

Neni 14
Dhénia e titujve vendoré té nderit

1. Titujt vendoré té nderit jepen pér shpérblimin e veprimtarisé s€ shquar brenda
juridiksionit t€ nj€sive té qeverisjes vendore ose pér mbrojtjen dhe promovimin e interesave té
komunitetit brenda territorit vendor.

2. Ato pérb&hen prej njé€ rrethi té argjendté dhe njé certifikate, sipas specifikimeve té
pércaktuara me vendim té K&shillit té€ Ministrave.

Neni 15
Autoritetet pérgjegjése

1. Autoritetet pérgjegjése pér dhénien e titujve vendoré té nderit jané:
a) Késhilli komunal ose bashkiak;
b) Késhilli i garkut.

2. Titujt vendoré t&€ nderit jepen, kryesisht, ose me propozimin e:
a) ¢do anétari t€ késhillit komunal ose bashkiak;

b) kryetarit té¢ komunés ose bashkisé;

C) ¢do anétari té késhillit té qarkut;

¢) kryetarit té késhillit t& qarkut.

Neni 16
Llojet e titujve vendoré té nderit

1. Titulli “Qytetar nderi” i jepet nga késhilli komunal apo bashkiak ¢do personaliteti
shqgiptar ose t€ huaj pér veprimtari t& shquar né dobi t€ komunés apo bashkis€ pérkatése ose pér
veprimtari pér mbrojtjen dhe promovimin e interesave té saj.

2. Titulli “Nderi i qarkut” i jepet nga késhilli i qarkut ¢do personaliteti shqiptar ose t€ huaj
pér veprimtari t€ shquar né dobi t€ qarkut pérkatés apo pér veprimtari pér mbrojtjen dhe
promovimin e interesave té tij.



KREU Il
PROCEDURA E DHENIES SE DEKORATAVE, TITUJVE TE NDERIT, MEDALJEVE OSE
TITUJVE VENDORE TE NDERIT

Neni 17
Komisioni késhillimor

1. Cdo autoritet pérgjegjés pér dhénien e dekoratave, titujve té€ nderit, medaljeve ose titujve
vendoré t€ nderit krijon prané tij njé komision késhillimor, t€ pérbéré prej 5 anétarésh, ku 3 anétaré
duhet té jené punonjés nén varésiné e tij dhe 2 anétarét e tjeré personalitete t€ jashtme.

2. Né rastin e medaljes “Qytetar nderi i Republikés sé Shqipérisé”, funksionet ¢ komisionit
késhillimor ushtrohen nga njéri prej komisioneve t& pérhershme té€ Kuvendit, i cili mbulon fushén qé
pérfshin aktin pér t€ cilin éshté propozuar dhénia e medaljes.

3. Té gjitha propozimet pér dhénien e dekoratave, titujve t€ nderit, medaljeve dhe titujve
vendoré t€ nderit i dé€rgohen autoritetit pérgjegjés pér dhénien e tyre, i cili i pércjell menjéheré pér
vlerésim né komisionin késhillimor.

4. Komisioni késhillimor shpreh mendimin e tij edhe n€se nisma pér dhénien e dekoratés,
titullit t€ nderit, medaljeve ose titujve vendoré t€ nderit ndérmerret kryesisht nga autoriteti pérgjegjés
pér dhénien e tyre.

5. Mbledhjet ¢ komisionit késhillimor zhvillohen kur jané t€ pranishém shumica e anétaréve
té tij.

6. Rregullat e hollésishme pér funksionimin ¢ komisionit késhillimor pércaktohen me
vendim té Késhillit t€ Ministrave. N& rastin ¢ komisionit késhillimor pér dhénien e dekoratave dhe
titujve té nderit, rregullat miratohen nga Presidenti i Republikés.

Neni 18
Propozimi pér dhénien e dekoratave, titujve té nderit, medaljeve
dhe titujve vendoré té nderit

1. Propozimi duhet té€ dérgohet jo mé voné se 90 dité kalendarike pérpara datés s€ propozuar
pér dhénien e dekoratgs, titullit t€ nderit, medaljes ose titullit vendor t€ nderit, me pérjashtim té
rasteve té vecanta kur respektimi i kétij afati éshté béré objektivisht i pamundur.

2. Né aktin e propozimit pércaktohen:

a) autoriteti propozues dhe baza ligjore pér propozimin;

b) emri, mbiemri dhe prezantimi i personit t&€ propozuar;

c) arsyet e hollésishme g€ ¢ojné né€ propozimin e personit;

¢) lloji i dekoratés, titullit t€ nderit, medaljes ose titullit vendor t& nderit;

d) elementet qé vértetojné pérmbushjen e kritereve pérkatése pér dhénien e dekoratés, titullit
té nderit, medaljes ose titullit vendor té nderit;

dh) vértetimi se personi i propozuar nuk €shté dénuar ndonj€heré pér shkelje té€ rénda té ligjit
ose nuk éshté nén hetim;

e) né rastin e dekoratave, vértetimi se personit t€ propozuar nuk i éshté dhéné mé paré njé
dekoraté e njéjté ose mé e larté se ajo e propozuar.

Neni 19
Shqyrtimi i propozimit



1. Komisioni késhillimor verifikon nése akti i propozimit pérmban té gjitha elementet e
kérkuara nga ky ligj.

2. Nése propozimi nuk éshté i ploté, komisioni késhillimor kérkon me shkrim, brenda 15
ditéve kalendarike nga data e marrjes sé propozimit, plotésimin e tij nga autoriteti propozues.
Plot€simi i propozimit b&het jo mé voné se 15 dit€ kalendarike nga data e marrjes s€ njoftimit.

3. Nése propozimi &shté i plot€, komisioni késhillimor paraget mendimin e tij prané
autoritetit pérgjegjés brenda 30 ditéve nga data e marrjes s€ propozimit.

4. Procedurat pér shqyrtimin e dhénies sé€ njé dekorate, medaljeje ose titulli nderi nuk mund
té zgjasin mé shumé se 60 dité kalendarike.

5. Procesi i shqyrtimit t€ propozimit mund té shtyhet apo t€ pezullohet pérkohésisht pér
rrethana té paparashikuara, qé démtojné reputacionin dhe vlerén e aktit t€ dekorimit, dhénies sé
titullit té nderit, medaljes ose titullit vendor t€ nderit né opinionin publik, deri n€ sqarimin e kétyre
rrethanave.

Neni 20
Miratimi i propozimit

1. Propozimi miratohet:

a) me dekret, né rastin e dekoratave dhe titujve té nderit;

b) me vendim, né rastin e medaljes sé dhéné nga Kuvendi;

) me urdhér, né rastin e medaljeve té€ dhéna nga Kryeministri dhe ministrat;

¢) me vendim, né rastin e titujve vendoré t&€ nderit.

2. Né rast se propozimi miratohet, dekreti, urdhri ose vendimi i dérgohet komisionit
késhillimor, me qéllim pérgatitjen e medaljeve, rrathéve té argjendta dhe certifikatave pérkatése.

3. Pas pérgatitjes sé medaljeve, rrathéve té argjendta dhe certifikatave pérkatése, komisioni
késhillimor njofton autoritetin propozues pér miratimin e propozimit dhe njofton pér organizimin e
ceremonisé pér dhénien e dekoratés, titullit t&€ nderit, medaljes ose titullit vendor té nderit, duke
dérguar té dhéna pér programin, kohén dhe vendin ku do té zhvillohet ceremonia.

Neni 21
Refuzimi i propozimit

1. Kur propozimi pér dekorim, dhénien e titullit t& nderit, medaljes, titullit vendor té nderit
nuk miratohet, komisioni késhillimor i bén njoftimin autoritetit propozues pér mosmiratimin.

2. 1 njéjti propozim nuk mund té béhet pa kaluar 1 vit kalendarik nga njoftimi i refuzimit té
propozimit.

Neni 22
Organizimi i ceremonisé

1. Ceremonia e dhénies sé dekoratave, titujve té€ nderit, medaljeve dhe titujve vendoré té
nderit organizohet nga autoriteti q€ ka béré€ propozimin, né bashképunim me autoritetin pérgjegjés pér
dhénien e tyre.

2. Dhénia e dekoratave, titujve t€ nderit, medaljeve ose titujve vendoré€ t€ nderit béhet né ¢do
rast me ceremoni, e cila mund t€ jeté publike ose jopublike, sipas vler€simit t€ autoritetit pérgjegjés.

3. Ceremonia e dhénies s€ dekoratés, titullit t& nderit, medaljes ose titullit vendor t& nderit
béhet brenda 30 ditéve kalendarike nga miratimi i tij/i saj.

4. Sirregull, dhénia e dekoratave, titujve t€ nderit, medaljeve dhe titujve vendoré t€ nderit
€sht€ e lidhur me pérvjetoré e ngjarje té€ réndésishme historike e aktuale, si dhe me festat kombétare.



5. Dekoratén, titullin e nderit, medaljen ose titullin vendor t€ nderit e jep autoriteti
pérgjegjés ose njé person i autorizuar prej tij.

6. Dekorata, titulli i nderit, medalja ose titulli vendor i nderit i jepet veté personit. Né rast
se nderimi béhet pas vdekjes, dekorata, titulli i nderit, medalja ose titulli vendor i nderit u jepet
familjaréve mé t€ afért t€ personit.

7. Né raste té vecanta, pér personalitete me merita shumé té spikatura, ceremonia
organizohet né€ selin€ e autoritetit pérgjegjés dhe dekorata, titulli i nderit, medalja ose titulli vendor i
nderit jepet nga titullari i autoritetit pérgjegjés.

8. Casti i dorézimit t€ dekoratés, titullit t€ nderit, medaljes ose titullit vendor té nderit mund
té shtyhet apo té pezullohet pérkohé&sisht, népérmjet té njéjtit akt, me té cilin éshté dhéné fillimisht,
pér rrethana té paparashikuara, qé démtojné reputacionin dhe vlerén e aktit t€ dekorimit, dhénies s&
titullit t& nderit, medaljes ose titullit vendor té nderit né opinionin publik, deri n€ sqarimin e kétyre
rrethanave.

Neni 23
Mbajtja e medaljeve

1. Personeli ushtarak i Forcave té Armatosura, né raste ceremoniale, vendos né uniformén
ceremoniale dekoratat dhe medaljet g€ i jepen, né pérputhje me dispozitat e kétij ligji.

2. Medaljet e dhéna nga ministri pérgjegjés pér rendin dhe siguriné publike mbahen né
uniformén e punon;jésit té policis€ dhe né€ uniformén ceremoniale.

3. Rregullat e holl€sishme pér mbajtjen dhe pérdorimin e dekoratave dhe medaljeve
pércaktohen me udhézim té pérbashkét t€ ministrit pérgjegjés pér Forcat ¢ Armatosura dhe t€
ministrit pérgjegjés pér rendin dhe sigurin€ publike.

KREU IV
DISPOZITA TE FUNDIT

Neni 24
Dispozité kalimtare

Dekoratat, titujt e nderit, medaljet dhe titujt vendoré té nderit, qé jané dhéné pérpara hyrjes né
fuqi té kétij ligji, njihen.

Neni 25
Shfuqizime

Ligji nr. 8113, daté 28.3.1996 “Pér dekoratat n€ Republikén e Shqipéris€”, i ndryshuar, ligji
nr. 9215, daté 1.4.2004 “Pé&r medaljet pér personelin e Forcave t€ Armatosura té Republikés sé
Shqipérisé”, pika 1 e nenit 124 dhe pikat 1 dhe 3 t&€ nenit 125 té ligjit nr. 9749, dat€ 4.6.2007 “Pér
Policiné e Shtetit”, si dhe ¢do akt tjetér ligjor apo nénligjor, g€ bie né€ kundérshtim me kété ligj,
shfugizohet.

Neni 26
Aktet nénligjore

1. Ngarkohet Ké&shilli i Ministrave g€, brenda 6 muajve nga hyrja né fuqi e kétij ligji, t&
miratoj€ aktet nénligjore, té dala né baz€ dhe pér zbatim té pikés 2 t€ nenit 4, t€ pikés 2 t€ nenit 8§, t&
pikés 2 t& nenit 14 dhe t& pikés 5 t€ nenit 17 t€ kétij ligji.



2. Ngarkohet ministri pérgjegjés pér rendin dhe siguriné publike dhe ministri pérgjegjés pér
Forcat e Armatosura g€, brenda 6 muajve nga hyrja né fuqi e kétij ligji, t€ miratojné aktin nénligjor, té
dalé né bazé dhe pér zbatim t€ pikés 3 t€ nenit 23 t&€ kétij ligji.

Neni 27
Hyrja né fuqi

Ky ligj hyn né fuqi 15 dité pas botimit n€ Fletoren Zyrtare.
Miratuar né datén 4.4.2013

Shpallur me dekretin nr. 8092, daté 8.4.2013 té Presidentit té Republikés sé Shqipérisé, Bujar
Nishani



